
INNGANGUR 

Borgarráð samþykkti hinn 15. mars 2012 nýjar reglur Reykjavíkurborgar um styrki, 
samstarfssamninga og þjónustusamninga og markmið, skilgreiningar og formreglur sem þar eru 
settar fram um styrkveitingar og gerð þessara samninga. Tilgangurinn var með setningu reglnanna 
var að samræma meðferð styrkveitinga hjá Reykjavíkurborg og um leið að skapa tækifæri til bættrar 
upplýsingagjafar og eftirlits. Gert var ráð fyrir að styrkjareglur fagráða yrðu aðlagaðar þessum reglum 
þannig að fulls samræmis væri gætt. Með nýju styrkjareglunum var líka gerð sú breyting að einungis 
má gera bindandi styrkjasamninga til eins árs byggða á fjárheimildum fjárhagsáætlunar. Eigi styrkur 
eða samningur að standa til lengri tíma ber að gera fyrirvara um fjárheimildir samkvæmt síðari 
fjárhagsáætlunum. Þetta er megin-regla hjá ríkinu. Þá er gert ráð fyrir að styrkjaafgreiðslum fagráða 
sé lokið eigi síðar en í lok janúar ár hvert. 

Í samræmi við styrkjareglurnar skal fjármálaskrifstofa árlega taka saman greinargerð fyrir borgarráð 
um styrkveitingar, samstarfssamninga og þjónustusamninga og hvernig til hefur tekist að ná 
markmiðum borgarinnar. Greinargerð þessi byggir annars vegar á gögnum úr fjárhagsupplýsingakerfi 
borgarinnar (Agresso) og hins vegar á svörum sviðsstjóra við fyrirspurnum fjármálaskrifstofu um 
framkvæmdina. Vert er að benda á að einungis þrjú svið svöruðu FMS um framkvæmd styrkjareglna 
2016 auk SBB en þau voru ÍTR, MOF og VEL. FMS gekk eftir því 21.mars 2016 hjá sviðum sem ekki 
svöruðu hverjar væru áætlanir sviðsins með innleiðingu reglna um kyngreind gögn .  Svör bárust frá 
USK. 

Árið 2016 er fjórða heila árið sem reglurnar gilda. Undanfarin ár hefur verið unnið að ýmsum 
minniháttar umbótum eftir því sem reynslan hefur kallað á. Aftast í skýrslunni eru gerðar tillögur um 
endurskoðun á reglunum í ljósi reynslunnar. Almennt er framkvæmd á upphaflegum styrkjareglum 
komin í gott horf og unnið hefur verið ötullega á öllum sviðum að fullnægja þeim kröfum og 
formreglum sem settar voru með styrkjareglunum.  

Breytingar sem gerðar voru á reglunum með samþykkt borgarráðs 26. maí 2016 þar sem gerðar voru 
kröfur um kyngreind gögn hafa ekki komið til framkvæmda nema hjá Íþrótta- og tómstundasviði en 
velferðarsvið, menningar- og ferðamálasvið og umhverfis- og skipulagssvið og skrifstofa 
borgarstjórnar vinna nú að endurskoðun á verklagsreglum þar sem skilgreint er verklag og ábyrgð 
hvað kyngreind gögn varðar. Ekki liggur fyrir hvort búið sé að uppfæra verklagsreglur á skóla- og 
frístundasviði í samræmi við ofangreinda samþykkt borgarráðs. Til að tryggja innleiðingu á 
umræddum breytingum á reglunum er gerð tillaga í þessari skýrslu um breytingar á 
styrkjahandbókinni sem er hjálögð svo breytt. 

 
Reykjavík, 3. apríl 2017  

 

Birgir Björn Sigurjónsson, 

fjármálastjóri 

BREYTINGAR Á STYRKJAREGLUM  

Borgarráð samþykkti á fundi sínum 26. maí 2016 þá breytingu á styrkjareglum að við lið 2.4 bættist ný 
2. mgr. og 2. mgr. færðist aftar og varð 3. mgr. Nýja málsgreinin er orðuð þannig:  

 „Þeir sem njóta styrkja borgarinnar skulu skila hlutaðeigandi styrkveitanda á vegum 
borgarinnar (borgarráði eða fagráði) kyngreindum gögnum um þá sem eftir atvikum veita eða 
njóta tiltekinnar þjónustu eða gæða vegna styrkveitingarinnar skv. nánari reglum hér á eftir. 
Sama gildir um þá aðila sem fá framlög frá borgarsjóði á grundvelli samstarfs- eða 
þjónustusamninga.“  

 

Fjármálaskrifstofa kallaði eftir upplýsingum frá sviðum og miðlægum skrifstofum um hvort reglum 
vegna styrkveitinga, samstarfssamninga og þjónustusamninga hafi verið breytt í samræmi við 
ofangreinda samþykkt borgarráðs og þá með hvaða hætti. Einnig var kallað eftir upplýsingum um 
hvernig framkvæmdinni var háttað á árinu 2016 og hvar og hvernig kyngreind gögn væru vistuð. 
Óskað var eftir ítarlegri svörum frá þeim sviðum sem ekki höfðu uppfært verklagsreglur í samræmi 
við samþykktir Borgarráðs þar sem  óskað var eftir útlistun á áformum sviðsins en sá póstur var 
sendur út 21.mars. Þar var spurt: 

1) Hvernig og hvenær hyggst sviðið koma þessum reglum inn í reglur sviðsins um styrkveitingar. 
Hvernig á að tryggja það að þeir sem sækja um og hljóta styrk/fjármagn frá borginni séu 
upplýstir um regluna. 

2) Hvernig á að fylgja reglunum eftir, og tryggja að slík skil fari fram. 
3) Hvernig á að vista og birta söfnun gagna. 

Skrifstofa borgarstjórnar auk allra sviða utan skóla- og frístundasviðs skiluðu ítarlegri upplýsingum 
varðandi áform sviðsins.  

Íþrótta- og tómstundasvið greindi frá að sviðið hefði breytt sínum verklagsreglum og vinnur 
samkvæmt ofangreindri samþykkt borgarráðs. ÍTR fær kyngreind gögn og yfirlit yfir þátttöku í 
einstökum íþróttafélögum í félagsstarfi sem ráðið styrkir. Einnig eru nákvæmar upplýsingar á 
frísundakortinu þar sem koma fram kyngreind gögn um þátttöku í styrkhæfri starfsemi á vegum 
félaganna. Einnig hefur ÍTR bætt inn ákvæði í samning við styrkþega um að þeir skuli skila 
upplýsingum til ÍTR með kyngreindum gögnum um starfsemi viðkomandi félags eftir því sem við á. 
Fjármálaskrifstofa telur skjót viðbrögð ÍTR í þessum efnum vera öðrum til eftirbreytni.   

Menningar- og ferðamálasvið telur ákveðin vandkvæðum bundið að framfylgja þessu ákvæði þar sem 
um  fjölda styrkja er að ræða, allt frá örsmáum verkefnastyrkjum upp í stóra samstarfssamninga til 
allt að þriggja ára. Leggur MOF til að það verði sett inn í fyrirmynd að greinargerð sem öllum 
almennum styrkhöfum beri að útfylla. Verklagsreglum menningar- og ferðamálaráðs um styrki eru 
uppfærðar árlega að hausti. Reiknað er með að nýjar verklagsreglur verði staðfestar í ráðinu í 
september 2017 en MOF mun uppfæra umsóknareyðublöðin miðað við samþykkt Borgarráðs auk 
þess sem styrkþegar verða upplýstir um söfnun kyngreindra gagna í svarbréfi sviðsins. Á MOF er 
fylgst með því að styrkþegar fari eftir jafnréttisstefnu og mannréttindastefnu borgarinnar. 
Skrifstofustjóri menningarmála hefur gengið á eftir kyngreindum gögnum hjá stærstu styrkhöfum 
sem eru með langtímasamninga og fengið slík gögn.  
 
Velferðarsvið var ekki meðvitað um breytingar á styrkjareglum og kröfum um kyngreind gögn og 
hefur reglum VEL af þeim sökum ekki verið breytt en mun vera komið á dagskrá. Af þessum sökum 
hefur VEL ekki verið óskað eftir kyngreindum gögnum frá styrkþegum hingað til. Hins vegar hyggst 
sviðið uppfæra verklagsreglur, eyðublöð og svarbréf í samræmi við breytingar borgarráðs á árinu 
2017. 

Á Umhverfis- og skipulagssviði eru allar styrkjareglur í endurskoðun, ásamt verklagsreglum og 
umsóknareyðublöðum.  USK telur að ekki þurfi  miklar breytingar á styrkjareglunum sjálfum, heldur 
einungis á verklagsreglum og umsóknareyðublöðum. Í verklagsreglum USK verður tryggður 
ábyrgðarmaður á söfnun kyngreindra gagna og hvar og hvernig á að gera skil á þeim.  Í 
umsóknareyðublöðum verður reitur, þar sem kyn umsækjanda verður tilgreint. 
 
Hjá Skrifstofu borgarstjóra og borgarritara (SBB) eru ákvæði um kyngreinanleg gögn ekki komin inn í 
samninga sem hýstir eru hjá SBB fyrir starfsárið 2016 og skilum á slíkum upplýsingum því ekki sinnt 
fyrir árið 2016. Fyrirhugað að gera það fyrir nýja samninga fyrir árið 2017. Ekki hefur verið hugað að 
því hjá SBB hvernig kyngreind gögn verði vistuð eða birt. Lagt er til að fjármálaskrifstofa geri tillögur 
þess efnis í samvinnu við starfshóp um gagnastefnu og fyrirkomulag gagnamála hjá Reykjavíkurborg 
til að tryggja samræmd vinnubrögð. Jafnframt er lagt til að skoðað verði að útbúa eyðublað til 
útfyllingar fyrir styrkþega eða samstarfsaðila þar sem sett verði fram hvaða kyngreinanlegu gögnum 
er óskað eftir. Slíkt eyðublað myndi auðvelda fagsviðum og skrifstofum að framfylgja fyrrnefndri 
samþykkt borgarráðs frá 26. maí 2016 og verða til þess að söfnun og úrvinnsla upplýsinganna verði 
með samræmdum hætti. 

Ekki bárust svör frá öðrum sviðum við fyrirspurn fjármálaskrifstofu um framkvæmd styrkjareglna 
2016. Í ljósi þessa telur fjármálaskriftofa mikilvægt að endurskoða styrkjahandbókina til að gefa 
skýrari leiðbeiningar um framkvæmd á ofangreindri samþykkt borgarráðs og verður tillaga þar um 
gerð til borgarráðs á næstunni.  

YFIRLIT YFIR STYRKI OG SAMNINGA  

Í meðfylgjandi yfirlitum eru teknar saman samtölur styrkja, samstarfssamninga og þjónustusamninga 
eftir sviðum. Litið er á samninga við íþróttafélög sem samstarfssamninga og samninga við einkarekna 
leik- og grunnskóla sem þjónustusamninga. Samningar við Strætó bs, Sorpu bs, og Slökkvilið 
höfuðborgarsvæðisins eru flokkaðir sem þjónustusamningar en þeir falla ekki undir þessar reglur.  

Jafnframt fylgja með samtölur yfir styrkveitingar í formi fjárhagsaðstoðar og húsaleigubóta en þessar 
styrkveitingar eru undanþegnar styrkjareglum enda gilda sérreglur um þær.   

Vakin skal athygli á því að í skýrslu FMS um framkvæmd styrkjareglna 2015 var framlag til Skíðasvæða 
höfuðborgarsvæðisins ekki talið með.  Ástæðan var sú að Skíðasvæðin voru flutt undir Aðalsjóð frá 
ársbyrjun 2015 og tölur 2014 og 2015 voru því ekki samanburðarhæfar.  Nú hafa Skíðasvæðin verið 
bókuð á sama hátt árin 2015 og 2016 og er því framlagi til Skíðasvæðanna bætt inn í tölur 2015.  Því 
er mismunur á framlögðum tölum í skýrslu FMS 2015 og nú en ítrekað að samanburður 2015 og 2016 
er samanburðarhæfur í skýrslunni nú vegna ársins 2016. 

Greitt var á grundvelli mörg hundruð samninga á árinu 2016 sem nánast allir eru skannaðir í Agresso.  
Alls hafa verið skannaðir rúmlega 2.300 samningar í fjárhagsbókhaldskerfi borgarinnar (Agresso), frá 
því byrjað var að vinna efir ofangreindum reglum, þar af eru yfir 550 samningar virkir á árunum 2016 
og áfram.  Um 50 samningar voru skráðir í Agresso með enga lokadagsetningu / gildistíma en þeir 
hafa nú allflestir verið lagfærðir og réttur gildistími settur inn. 

Styrkir á árinu 2016  

Alls voru greiddar um 640,6 mkr vegna styrkveitinga og skiptust styrkfjárhæðir þannig eftir sviðum/ 
málaflokkum:    

Samstarfssamningar á árinu 2016 

Alls voru greiddar tæpar 6.604,6  mkr vegna samstarfssamninga á árinu 2016 og skiptust samnings-
fjárhæðir þannig eftir sviðum/málaflokkum.  

 

Svið Styrkfjárhæðir 2016  

Íþrótta- og tómstundasvið 89.863.201

Menningar- og ferðamálasvið 179.780.191

Mannréttindaskrifstofa 7.800.000

Skóla- og frístundasvið 23.997.654

Umhverfis- og skipulagssvið 22.447.000

Velferðarsvið 165.268.964

Borgarráð; styrkir og samningsb. 151.408.991

Samtals 640.566.001

YFIRLIT YFIR STYRKFJÁRHÆÐIR Á ÁRINU 2016

14% 

28% 

1% 4% 3% 

26% 

24% 

Styrkfjárhæðir 2016 
Íþrótta- og
tómstundasvið
Menningar- og
ferðamálasvið
Mannréttindaskrifst
ofa
Skóla- og
frístundasvið
Umhverfis- og
skipulagssvið
Velferðarsvið

Svið Samn.fjárhæðir 2016  

Íþrótta- og tómstundasvið 2.571.864.075

Menningar- og ferðamálasvið 1.909.010.917

Mannréttindaskrifstofa 0

Skrifstofa borgarstjórnar 28.152.772

Skóla- og frístundasvið 1.476.403.078

Umhverfis- og skipulagssvið RK 41.844.000

Velferðarsvið 577.341.587

Borgarráð 0

Samtals 6.604.616.429

SAMNINGSFJÁRHÆÐIR SAMSTARFSSAMNINGA Á ÁRINU 2016

Þjónustusamningar á árinu 2016  

Alls voru greiddar um 8.392mkr vegna þjónustusamninga og skiptust samningsfjárhæðir þannig eftir 
sviðum/málaflokkum:  

Samn.fjárhæðir 2016 
Íþrótta- og tómstundasvið

Menningar- og ferðamálasvið

Mannréttindaskrifstofa

Skrifstofa borgarstjórnar

Skóla- og frístundasvið

Umhverfis- og skipulagssvið RK

Velferðarsvið

Borgarráð

Svið Samn.fjárhæðir 2015  

Íþrótta- og tómstundasvið 8.508.032

Skóla- og frístundasvið 3.043.311.241

Velferðarsvið 2.253.460.232

Samningar við Strætó, Sorpu og SHS 3.086.653.145

Samtals 8.391.932.650

SAMNINGSFJÁRHÆÐIR ÞJÓNUSTUSAMNINGA Á ÁRINU 2016

0% 

36% 

27% 

37% 

Samn.fjárhæðir 2016 

Íþrótta- og
tómstundasvið

Skóla- og
frístundasvið

Velferðarsvið

Samningsbundnar greiðslur vegna Strætó bs, Sorpu bs og Slökkviliðs höfuðborgarsvæðisins eru 
flokkaðar hér með þjónustusamningum en falla ekki undir ofangreindar reglur. 

 

Aðrir styrkir áður ótaldir 

Greiðslur vegna velferðarmála á árinu 2016 vegna fjárhagsaðstoðar og húsaleigubóta heyra ekki 
undir þessar reglur en námu 2.348,4 mkr. 

 

Heildargreiðslur á árinu 2016 
Heildargreiðslur á árinu 2016 vegna styrkja, samstarfssamninga og þjónustusamninga auk 
styrkveitinga vegna velferðarmála námu 17.985 mkr. og hækkuðu um 1,2% frá árinu 2015.  

 

HELSTU ÁBENDINGAR FJÁRMÁLASKRIFSTOFU  

1. Regla um hámarkslengd samninga:  

Samstarfs- og þjónustusamninga (2.2-2.3) má að hámarki gera til þriggja ára í senn en 
fjárhagsskuldbindingar eftir fyrsta árið (fjárhagsárið) skal gera með fyrirvara um fjárheimildir skv. 
fjárhagsáætlun á hverju ári eftir það. Tillit hefur verið tekið til þessara breytinga á skilmálum í 
samstarfs- og þjónustusamningum borgarinnar frá gildistöku styrkjareglnanna. Undantekningar 
frá þessu eru framlög borgarinnar til Sinfóníuhljómsveitar Íslands sem eru lögbundin og framlög 
borgarinnar til Hörpu ohf sem eru viðskiptaskuldbindingar.  Gæta þarf að því að gildistími 
samninga sé settur rétt inn hjá sviðum í Agresso. Samningar gilda til 1., 2ja eða 3ja ára en ekki 
alltaf settur inn réttur gildistími. FMS hefur gert athugasemdir við nokkur svið með gildistíma 
samninga og þeir séu rétt settir inn í Agresso.  Einnig er búið að breyta verklagi í Agresso þannig 

Svið Samn.fjárhæðir 2016  
Íþrótta- og tómstundasvið 2.670.235.308

Menningar- og ferðamálasvið 2.088.791.108

Mannréttindaskrifstofa 7.800.000

Skóla- og frístundasvið 4.543.711.973

Umhverfis- og skipulagssvið 64.291.000

Velferðarsvið 5.344.466.291

Borgarráð; styrkir og samningsb. 3.266.214.908

Samtals 17.985.510.588

Svið Samn.fjárhæðir 2015  

Íþrótta- og tómstundasvið 2.698.201.375

Menningar- og ferðamálasvið 1.964.652.326

Mannréttindaskrifstofa 10.832.256

Skóla- og frístundasvið 4.225.393.502

Umhverfis- og skipulagssvið 52.860.552

Velferðarsvið 5.652.166.324

Borgarráð; styrkir og samningsb. 3.169.779.255

Samtals 17.773.885.590 1,19%

HEILDARFJÁRHÆÐIR SAMNINGA Á ÁRINU 2015

HEILDARFJÁRHÆÐIR SAMNINGA Á ÁRINU 2016

að ekki er hægt að stofan samninga í Agresso nema fylla út gildistíma.  Flest svið hafa lagfært 
rangar skráningar í Agresso nýlega eftir athugasemdir FMS við undirbúning þessarar skýrslu. 

Ábending: Reglu um hámarkslengd samninga er nánast án undantekninga fylgt. Mikilvægt er að 
tryggja að ofangreint ákvæði um fyrirvara um fjárheimildir séu virt í samningum til lengri tíma en 
árs. Bæta verður hins vegar skráningu á hámarkslengd samninga í Agresso. FMS telur að tilefni sé 
til að rýna betur bókanir á þróunarstyrkjum SFS þar sem þessir styrkir virðast almennt bókaðir á 
birgja en bóka ætti þá niður á viðkomandi svið/stofnanir/deildir ef enginn ákveðinn aðili er 
viðtakandi styrks.  

2. Regla um fylgni styrkþega við stefnumörkun borgarinnar:  

Samkvæmt styrkjareglunum (2.4) skulu allir sem njóta styrkja borgarinnar eða eru viðsemjendur á 
grundvelli samstarfs- og þjónustusamninga kynna sér stefnumörkun borgarinnar og er áskilið af 
hálfu borgarinnar að þeir hlíti henni. Í langflestum tilvikum er viðsemjendum að þjónustu- og 
samstarfssamningum kynnt stefnumörkun og áherslur borgarinnar á hlutaðeigandi sviðum. Hjá 
Íþrótta- og tómstundasviði er í gildi samningur við Íþróttabandalag Reykjavíkur sem byggir á 
sameiginlegum markmiðum borgarinnar og ÍBR. Ef um er að ræða samninga vegna þjónustu er 
stefnumörkun að öllu jöfnu kynnt.  

Ábending: Gera verður kröfu um að þetta atriði komi skýrt fram í öllum samningum þannig að 
ekkert fari á milli mála um skyldur samningsaðila hvað þetta varðar.  

3. Regla um að upplýsa skuli um að borgin sé styrkveitandi:  

Samkvæmt styrkjareglunum (2.4) skulu samningsaðilar vegna þjónustu- og samstarfssamninga 
upplýsa í kynningum á starfsemi sinni að þeir njóti styrkja frá Reykjavíkurborg. Í auglýsingum um 
styrki og í flestum tilvikum í samstarfs- og þjónustusamningum er getið um að styrkþega eða 
samstarfsaðila sé skylt að geta um styrkveitingu borgarinnar til verkefnisins. 

Ábending: Gera verður kröfu um að þetta atriði komi skýrt fram í öllum samningum þannig að 
ekkert fari á milli mála um skyldur samningsaðila hvað þetta varðar.  

4. Regla um upplýsingar á vef: 

Samkvæmt styrkjareglum (4.3) skulu upplýsingar um styrkþega, samstarfsaðila og þjónustusala 
vera aðgengilegar á vef Reykjavíkurborgar sem og afrakstur þeirrar vinnu sem verður til sé þess 
nokkur kostur.  

Ábending: Mikilvægt að upplýsingum um styrki, samstarfssamninga og þjónustusamninga verði 
komið á vef borgarinnar með samræmdum hætti.  

5. Regla um skil á gögnum:  

Samkvæmt reglunum (5.2) skal styrkþegi eða eftir atvikum samningsaðili skila ákveðnum gögnum 
s.s. ársreikningi, framvinduskýrslu um verkefni ofl. 

Ábending: Fjármálaskrifstofa leggur áherslu á að öll gögn sem tilheyra hverjum samningi séu 
skönnuð í Agresso og gengið sé eftir því hjá sviðum að slík gögn berist s.s. ársreikningar, 
framvinduskýrslur ofl.  

6. Regla um aðstöðu- og húsnæðisstyrki:  

Samkvæmt styrkjareglum (5.4 sbr. 6.2.1) skulu framlög Reykjavíkurborgar sem veitt eru í formi 
aðstöðu og/eða húsnæðis metin skv. reiknireglum borgarinnar um innri leigu og gerð grein fyrir 
þeim ásamt öðrum styrkjum á viðkomandi starfsári. Í þeim tilfellum sem Reykjavíkurborg leggur 
til húsnæði fyrir starfsemi samstarfsaðila, þá sendir Eignasjóður reikning á 
leigutaka/samstarfsaðila. Framlag eða hluti framlags þess sviðs sem ber ábyrgð á 
samstarfssamningi skal ávallt koma til greiðslu leigu áður en framlagið er greitt út. Á reikningnum 

kemur fram heildarfjárhæð leigunnar, frádráttur vegna framlags og eftir atvikum krafa fyrir 
eftirstöðvum leigunnar. ÍTR hefur á undanförnum árum átt í samskiptum við fjármálaskrifstofu og 
innri endurskoðun vegna nokkurra styrkjamála. Hafa þau samskipti varðað bókhaldslega meðferð 
á styrkjum vegna innri leigu og húsaleigu frá þriðja aðila. Í mörgum tilvikum getur það verið óljóst 
hvort um sé að ræða styrki eða samstarfssamninga þegar um er að ræða samning um rekstur á 
eign borgarinnar s.s. íþróttahúsi og íþróttafélagið hefur tekið að sér reksturinn. Allar þessar 
fjárhæðir eru taldar með í  meðfylgjandi skýrslu. 

Ábending: Skv. styrkjareglum ber að skilgreina framlög borgarsjóðs á móti innri leigu sem styrki. 
Búið er að fara yfir þessa þætti með fagsviðum. FMS, ÍTR og IE þurfa að taka umræðu um þessa 
framkvæmd og hvort þurfi að breyta verklagi.  Áréttað er að framkvæmd og utanumhald hjá ÍTR 
vegna þessa er í góðu lagi og umfang skýrt hjá ÍTR 

7. Regla um skuldajöfnun:  

Á árinu 2014 var við afgreiðslu á greinargerð fjármálaskrifstofu samþykkt tillaga um að 
fjármálaskrifstofu sé heimilt að gera upp (skuldajafna) fasteignagjöld í vanskilum áður en styrkur 
eða samningsgreiðsla er innt af hendi. Þessi regla hefur verið framkvæmd síðan og gefið góða 
raun. 

8. Áskilnaður um að samningur liggi fyrir í Agresso:  

Óheimilt er að greiða út styrk eða samningsgreiðslur nema að fyrir liggi skriflegur gerningur í 
Agresso í samræmi við reglur þessar.  Krafist er samnings fyrir öllum greiðslum skv. styrkjareglum. 

Ábending: Skv. styrkjareglum skal skriflegur samningur ávallt liggja fyrir í Agresso áður en 
greiðslur skv. samningnum eru inntar af hendi.  Ætíð verður að fylla út allar upplýsingar um 
samninga í Agresso, gildistíma ofl. og var því verklagi breytt 2015 og hefur gefið góða raun.  Nú 
er búið að laga nánast alla samninga í Agresso sem voru með rangt skilgreindan gildistíma og 
þeir merktir nú með réttrum gildistíma. 

9. Regla um skil á kyngreindum gögnum:  

Breytingar sem gerðar voru á styrkjareglum á  árinu 2016 virðast einungis hafa komist til skila hjá 
ÍTR sem uppfært hefur reglur til samræmis og fær uppgefnar slíkar upplýsingar.  Önnur svið 
virðast ekki hafa uppfært sínar reglur og er vert að benda á að svið uppfæri reglur til samræmis 
við samþykkt borgarráðs.  

SAMANTEKT FJÁRMÁLASKRIFSTOFU  

Það er mat fjármálaskrifstofu að skýrar markmiðssetningar, skilgreiningar og formreglur um 
styrkveitingar, gerð samstarfsamninga og gerð þjónustusamninga í styrkjahandbókinni hafi skapað 
nýjan og traustari grunn fyrir samræmdri málsmeðferð hjá Reykjavíkurborg. Góð vinnubrögð, verklag 
og utanumhald einkennir framkvæmd styrkjareglna og meðhöndlun samninga hjá sviðunum og 
skrifstofum og hefur orðið mikil breyting á fáum árum.  Af þessu leiðir að aðgengileiki að gögnum er 
gjörbreyttur og eftirlit sömuleiðis. Áframhaldandi þróun að þessu leyti mun leiða til enn betri 
upplýsingagjafar.  Þannig virðist megintilgangur nýrra reglna um styrkjamálin hafa gengið eftir. 

Lagt er til að því verði beint til fagráða og fagsviða að leggja aukna áherslu á að meta árangur þeirra 
verkefna sem njóta styrkja Reykjavíkurborgar eða sem borgin á samningsaðild að. Miðað við 
fyrirliggjandi upplýsingar frá sviðunum þarf að mati fjármálaskrifstofu að gefa þessu atriði meiri 
gaum. Æskilegt er að setja skýrari kröfur um árangursmat og gefa út leiðbeiningar um framkvæmd 
þess. Þetta á sérstaklega við um langtímasamninga.    

Almennt telja sviðin að ávinningur sé af styrkjareglum og styrkjahandbókinni sem innleiddar voru árið 
2012. Undanfarin ár hafa verið notuð vel til þróunar á verklagi og vinnubrögðum. Gott samstarf hefur 
verið milli FMS og sviða Reykjavíkurborgar með útfærslu og framkvæmd. Bent hefur verið á að 
styrkjahandbók mætti einfalda og hún jafnvel talin of löng og flókin í dag.  Hins vegar telja svið 
Reykjavíkurborgar og FMS að ávinningurinn af þessu verklagi sé mikill og talin m.a.: Bætt og fagleg 
vinnubrögð, meiri skilvirkni og eftirfylgd, aukin samræming á milli allra sviða borgarinnar og aukins 
gagnsæis.   

Fjármálaskrifstofa óskaði sérstaklega eftir upplýsingum frá sviðum og miðlægum skrifstofum um 
hvort reglum vegna styrkveitinga, samstarfssamninga og þjónustusamninga hafi verið breytt í 
samræmi við ofangreinda samþykkt borgarráðs og þá með hvaða hætti. Einnig var kallað eftir 
upplýsingum um hvernig framkvæmdinni var háttað á árinu 2016 og hvar og hvernig kyngreind gögn 
væru vistuð.  

Íþrótta- og tómstundasvið hefur breytt verklagsreglum og vinnur samkvæmt ofangreindri samþykkt 
borgarráðs. Einnig hefur ÍTR bætt inn ákvæði í samning við styrkþega um að þeir skuli skila 
upplýsingum til ÍTR með kyngreindum gögnum um starfsemi viðkomandi félags eftir því sem við á.  

Menningar- og ferðamálasvið leggur til að það verði sett inn í fyrirmynd að greinargerð sem öllum 
almennum styrkhöfum beri að útfylla. Reiknað er með að nýjar verklagsreglur verði staðfestar í 
ráðinu í september 2017 en MOF mun uppfæra umsóknareyðublöðin miðað við samþykkt Borgarráðs 
auk þess sem styrkþegar verða upplýstir um söfnun kyngreindra gagna í svarbréfi sviðsins.  

Velferðarsvið hyggst uppfæra verklagsreglur, eyðublöð og svarbréf í samræmi við breytingar 
borgarráðs á árinu 2017. 

Á Umhverfis- og skipulagssviði eru allar styrkjareglur í endurskoðun, ásamt verklagsreglum og 
umsóknareyðublöðum en þar verður passað upp á verklag og ábyrgð kyngreindra gagna.   

Hjá Skrifstofu Borgarstjóra og borgarritara eru ákvæði um kyngreinanleg gögn ekki komin inn í 
samninga en fyrirhugað að gera það fyrir nýja samninga fyrir árið 2017.  

SBB leggur til að fjármálaskrifstofa geri tillögur um hýsingu og birtingu gagna í samvinnu við starfshóp 
um gagnastefnu og fyrirkomulag gagnamála hjá Reykjavíkurborg til að tryggja samræmd vinnubrögð. 
Jafnframt er lagt til að skoðað verði að útbúa eyðublað til útfyllingar fyrir styrkþega eða 
samstarfsaðila þar sem sett verði fram hvaða kyngreinanlegu gögnum er óskað eftir. Slíkt eyðublað 
myndi auðvelda fagsviðum og skrifstofum að framfylgja fyrrnefndri samþykkt borgarráðs frá 26. maí 
2016 og verða til þess að söfnun og úrvinnsla upplýsinganna verði með samræmdum hætti. 

Önnur svið svöruðu ekki fyrirspurn FMS um framkvæmd styrkjareglna 2016 og FMS hefur því ekki 
vitneskju um hvort reglum þeirra sviða hafi verið breytt en tilefni er til að ítreka samþykkt borgarráðs 
frá 26. maí 2016 um kröfu um kyngreind gögn varðandi styrki, samstarfssamninga og þjónustu-
samninga borgarinnar. 

Í ljósi þessa telur fjármálaskrifstofa mikilvægt að endurskoða styrkjahandbókina til að gefa skýrari 
leiðbeiningar um framkvæmd á ofangreindri samþykkt borgarráðs og er tillaga hér meðfylgjandi. Það 
er gert til þess að festa verklag kynjaðrar fjárhags- og starfsáætlunar enn betur í sessi og tryggja það 
að Reykjavíkurborg hafi vitneskju um hvort þeir styrkir sem borgin veitir stuðli að auknum 
mannréttindum og jafnrétti.  

SVÖR SVIÐSSTJÓRA VIÐ FYRIRSPURNUM UM FRAMKVÆMDINA 

FMS sendi 13.feb. 2017 út spurningar á öll svið Reykjavíkurborgar.  Hér að neðan eru spurningar og 
svör sviða en þau svið sem svöruðu voru ÍTR, MOF og VEL 

Spurningar FMS til sviða Reykjavíkurborgar og samantekt á svörum: 

Spurt var um fylgni við reglur um að senda styrkþega skriflega tilkynningu um afgreiðslu styrks, 
greiðsluskilmála, greiðsludagsetningar, með hvaða hætti eftirfylgni væri og skil á framvinduskýrslu.  

Styrkþegum eru sendar skriflega tilkynningar um styrkveitingar, einnig þeim sem er hafnað um 
styrkveitingar. Styrkþegar eru almennt upplýstir um reglur Reykjavíkurborgar um styrki.  Almennt eru 
styrkþegar látnir skrifa undir samning og gert ljóst að skila þurfi framvinduskýrslu eða lokaskýrslu.  
Auk þess að styrkþegum beri að upplýsa í sínu kynningarefni að þeir njóti styrks frá Reykjavíkurborg.  
Fái umsækjendur ekki styrk er þeim í flestum tifellum tilkynnt það skriflega. Mannréttindastefna, 
stefna í íþróttamálum,  jafnréttisstefna, stefna Reykjavíkurborgar um málefni aldrara ofl. stefnur eru 
hafðar  að leiðarljósi hjá sviðum þegar það á við.   

Spurt var um eftirfylgni sviðs/skrifstofu með t.d. hvort  framvinduskýrslu  væri  skilað eða  hvort 
styrkur var greiddur án þess að framvinduskýrslu lægi fyrir. 

Almennt eru styrkir sviða ekki greiddir út nema að framvinduskýrsla liggi fyrir, ef það á við.   

Spurt ar um eftirfylgni með  styrkveitingu,  samstarfssamningum  og  þjónustusamningum hafi gengið 
eftirmeðtillititil skila  á  áfangaskýrslum,  lokaskýrslu,  greinargerð  um  ráðstöfun  styrks  (eyðublað  á 
www.reykjavik.is) og þá hvort greinargerð hafi verið skilað innan 2ja mánaða frá verklokum.  

Almennt er gengið eftir lokaskýrslum og greinargerðum með styrkjum og þeim skilað inn á vef 
Reykjavíkurborgar eða í pósti.  

Spurt var um hvernig gengið hafi og þá með hvaða hætti lagt var mat á árangur, ráðstöfun 
fjármagns, starfsáætlun, skil á greinargerð í lok starfsárs v/samstarfssamninga og skil á 
reikningum.  Svara þarf hér hvort fyrirvari vegna fjárhagsháætlunar komi fram í samningum til lengri 
tíma en árs. 

Hjá ÍTR hefur ekki verið lagt mat á minni styrki ráðsins, frá 100.000 kr. til 1.000.000 kr.  Mat er lagt á 
stærri styrkveitingar.  Fyrirvari er í öllum samþykktum og samningum um samþykkt fjárhagsáætlunar, 
ef samningar eru til lengri tíma en eins árs, en slíkir samningar eru yfirleitt ekki gerðir hjá ÍTR. Í öllum 
samningum og styrkjum VEL eru settir mælikvarðar um árangur sem styrkþega ber að svara í 
greinargerð um verkefnið.  Í samningum til lengri tíma en eins árs er fyrirvari vegna fjárhagsáætlunar.  
Hjá SBB er kveðið á um í samningum um árlegan samráðsfund ummat á árangri og ávinningi. 

Spurt var um hvort verkefni/samningar hafi verið kynntir á fagsviði.  

Hjá ÍTR eru allir samningar kynntir fyrir íþrótta- og tómstundaráði.  Styrkveitingar MOF voru kynntar á 
opnum fundi.  Ekki hefur verið sérstök kynning á verkefnum eða samningum hjá VEL.  Hjá SBB eru allir 
samningar lagðir lagðir fram í drögum í borgarráði til samþykktar. 

http://www.reykjavik.is/

Spurt var um hvort krafist hafi verið endurgreiðslna vegna vanefnda á samning eða samningum rift.  

Ekki hefur komið til þess að krefjast endurgreiðslu á samningi eða að samningi hafi verið rift hjá ÍTR, 
VEL né SBB en tveir styrkir voru endurgreiddir hjá MOF 

Spurt var um hvort stefnumörkun  Reykjavíkurborgar  hafi  verið  kynnt  fyrir  styrkþegum / 
viðsemjendum  og  þá  hvaða stefnumörkun átti við. Með hvaða  hætti var eftirfylgnin.  
 

Almennt er stefnumörkun Reykjavíkurborgar á hinum ýmsu sviðum er kynnt – hjá ÍTR er t.d.  
stefnumörkun borgarinnar í íþróttamálum kynnt.  Hjá MOF er t.d. menningarstefna borgarinnar 
kynnt.  Hjá VEL er t.d. stefna Reykjavíkurborgar í málefnum eldri borgara, mannréttindastefna ofl. 
kynnt. 

Spurt var um hvort samningsaðilum/styrkþegum hafi  verið kynnt  að þeim bæri að upplýsa  í 
kynningum á  starfsemi sinni að þeir njóti styrkja frá Reykjavíkurborg. Með hvaða  hætti var 
eftirfylgnin.  

Almennt eru samningsaðilar/styrkþegar upplýstir um að þeir verði að kynna það að þeir njóti styrks 
frá Reykjavíkurborg og þeir geti þess í sínu kynningarefni. Þá er einnig getið um það í viðkomandi 
samningi.   

Hjá ÍTR er tiltekið í samningi:  „Styrkþegi skal ávallt láta þess getið í öllu kynningarefni að verkefnið 
hafi hlotið styrk frá Reykjavíkurborg og skal verkefnið auðkennt með merki 
Reykjavíkurborgar.  Styrkþega er skylt að kynna verkefnið hjá fagsviðum og fagráðum 
Reykjavíkurborgar hvenær sem þess er óskað án sérstakrar þóknunar.“ ÍTR hefur látið útbúa sérstakt 
merki og texta fyrir félögin til að setja meðal annars á heimasíður.   

Hjá MOF er lögð rík áhersla á kynningu á Reykjavíkurborg. Þegar væntanlegur styrkþegi fær jákvætt 
svar um styk er áréttað í stendur þetta í bréfinu: ,,Styrkveiting felur í sér að í kynningarefni og 
umfjöllun um verkefnið sé þess getið að það er styrkt af Reykjavíkurborg. Hægt er að nálgast merki 
borgarinnar á vef Reykjavíkurborgar.  Eftirfylgni með þessu er gætt vel í langtímasamningum og eftir 
atvikum í stuttu samningunum.   Það heyrir til algjörra undantekninga ef styrkþegar upplýsa ekki um 
að þeir njóti styrkja frá Reykjavíkurborg. 

Hjá VEL er einnig fylgst vel með þessu og ítrekað að styrkþegum beri að taka fram að þeir njóti styrkja 
frá Reykjavíkurborg og skulu geta þess í kynningarefni sínu. 

Hjá SBB 

Spurt var um hvort ábyrgðaraðilar samninga hafi verið skráðir og hvort samningar hafi verið vistaðir í 
Agresso.Hvortforsendursamninga  hafi  verið  í  samræmi  við  samþykktir.  Hvort  bókunarblað  hafi   
verið  rétt skráð  og hvernig það nýttist. Hvort gildistími og ábyrgðaraðili samnings hafi verið skráð í 
Agresso og áminningaferlið hagnýtt. Ábendingar óskast ef breytinga er þörf.  

Allir samningar eru skannaðir og skráðir inn í Agresso með skilgreindum ábyrgðaraðila og gildistíma. 
Þá hefur bókunin verið rétt skráð og ábendingakerfið nýtt þegar það á við. Gildistími og ábyrgðaraðili 
samnings hafa verið skráð í Agresso.  Mismunandi er eftir sviðum hvort þörf er fyrir áminningaferlið. 

Í ljós hefur komið við yfirferð FMS að dæmi eru um að gildistími samninga hafi verið rangt skráður.  
FMS hefur gert athugasemdir við slíkt við viðkomandi svið og voru upplýsingar um rangt skráða 
samninga sendir til sviða við undirbúning þessarar skýrslu.  Nánast allir samningar hafa nú verið 
lagfærðir í Agresso.  Til að tryggja að allir samningar séu rétt skráðir þá hefur lagfæring verið gerði í 
Agresso þannig að nauðsynlegt er að fylla út gildistíma þegar samningar eru skráðir í Agresso og ekki 
er hægt að ljúka skráningu samnings fyrir en það hefur verið fyllt út. 

Hvort  styrkir  hafi  verið  bókaðir  á  rétta  lykla  skv.  leiðbeiningum  Fjármálaskrifstofu.  Vegna  fyrir-
spurnar innri endurskoðunar er sérstaklega spurt eftir með hvaða  hætti styrkir í formi aðstöðu 
og/eða húsnæðis eru skráðir.  

Almennt eru í svörum sviða að réttir lyklar séu notaðir skv. leiðbeiningum FMS.  ÍTR hefur undanfarin 
ár verið í samskiptum við FMS og innri endurskoðun  um bókunaraðferðir á innri leigu.  FMS hefur 
verið í samskiptum við VEL og SFS varðandi bókun vistunargjalda.  Þau mál eru afgreidd milli FMS og 
VEL en þarf að skoða betur með SFS en SFS svaraði ekki óskum um framkvæmd styrkjareglna 2016 
þ.a. ekki er liggur fyrir hvort þetta er afgreitt af hendi SFS.   Athugasemdir komu fram í svörum VEL 
um að lyklar vegna styrkjamála hentuðu VEL ekki nægjanlega og mun FMS kalla eftir frekari rökum frá 
sviðinu. 

Hvaða ávinningur sé af styrkjahandbók.  
Almennt telja sviðin að ávinningur sé af styrkjahandbókinni.  Hana mætti þó einfalda og jafnvel talin 
of löng og flókin í dag.  Ávinningurinn er talin m.a.:  Bætt og fagleg vinnubrögð, meiri skilvirkni og 
eftirfylgd, aukin samræming á milli allra sviða borgarinnar og aukins gagnsæis 

Hverning hefur ábendingum fjármálaskrifstofu við eftirfylgni við styrkjareglur verið fylgt eftir. 
 
Ábendingum FMS hefur almennt verð fylgt eftir og unnið hefur verið úr ábendingum úr fyrri skýrslum 
FMS.   

Hvernig hefur ábendingum innri endurskoðunar við eftirfylgni við styrkjareglur verið fylgt eftir. 

Hjá ÍTR hefur ábendingum innri endurskoðunar verið fylgt eftir nema að enn er ágreiningur á milli 
aðila í borgarkerfinu um skráningu á innri leigu vegna þeirra mannvirkja sem borgin á og hefur með 
sérstökum samningi.  Fjárhæðir þessara samninga hafa verið tilteknar í skýslum undanfarin ár en 
athugasemdir IE snúa að verklagi.  Á öðrum sviðum er ekki fyrir hendi óafgreiddar athugasemdir IE. 

 VIÐAUKAR 

Bréf fjármálastjóra til sviðsstjóra og skrifstofustjóra vegna vinnslu þessarar skýrslu dags.13.feb. 2017. 

Samantektir sviðsstjóra og skrifstofustjóra til fjármálaskrifstofu 

Yfirlit yfir styrki og samninga á árinu 2016 

